
АРШАЛЫ-2 ҚОНЫСЫНДАҒЫ КЕРАМИКАЛЫҚ КЕШЕН 

 

Аңдатпа 

Мақалада Орталық Қазақстан ӛңірінде орналасқан Аршалы-2 ерте темір дәуірі қонысынан 

тіркелген керамикалық материалдарға жүргізілген морфологиялық және техника-технология-

лық талдау нәтижелері қарастырылады. Зерттеу жұмысының негізгі мақсаты қыш ыдыстардың 

типологиясын, жасалу жолы, белгілі бір мақсатта қолдану аясын анықтау және оларды Орта-

лық Қазақстандағы ӛзгеде сақ дәуірімен мерзімделетін қоныстардың материалдарымен салыс-

тыру болып табылады. Зерттеу жұмысында қойылған мақсатқа жету үшін морфологиялық, 

салыстырмалы және А.А. Бобринскийдің техника-технологиялық талдау әдістері жүргізілді. 

Зерттеу нәтижесі Аршалы-2 қонысының керамикалық кешені негізінен асханалық мақсаттағы 

жабық пішінді кӛзелер мен ашық пішінді банка тәрізді ыдыстар екендігін кӛрсетті. Ыдыстар-

дың сомдалуы, олардың беттеріне түсірілген ӛрнек түрлері, саз құрамы анықталды. Сондай-ақ 

бастыпқы шикізат қоспасына құм аралас саз, минералдық және органикалық қоспалардың кӛп 

қолданылғандығын кӛрсетті. Техника-технологиялық талдау нәтижесі ыдыстарды құрастыру-

да саз таспаларды жапсыру тәсілімен орындалғандығын анықтады. Аршалы-2 керамикасының 

пішіні және жасалу техникасына қарай жақын баламалары  Орталық Қазақстандағы ӛзгеде сақ 

дәуірі қоныстарының материалдарымен ұқсас келеді. Сонымен қатар кейбір технологиялық 

ерекшеліктер жергілікті қыш жасау дәстүрінің тұрақты болғанын және кӛршілес ӛңірлермен 

мәдени байланыс жасағанын кӛрсетеді. Жүргізілген зерттеу жұмысының нәтижесі Сарыарқа-

ның ерте темір дәуіріндегі қыш ӛндірісінің ерекшелігін, шаруашылық-мәдени үдерістерін және 

кӛрші ӛңірлермен мәдени байланыстарды тереңірек түсінуге мүмкіндік береді. Аршалы-2 

қонысының керамикалық кешені Орталық Қазақстандағы сақ дәуірі тұрғындарының материал-

дық мәдениетін, қыш жасау дәстүрінің даму деңгейін сипаттайтын маңызды археологиялық 

дерек кӛзі болып табылады. 

Кілт сӛздер: Орталық Қазақстан, Аршалы-2, қоныс, археология, керамикалық материал-

дар, морфологиялық талдау, техника-технологиялық талдау, асханалық ыдыстар, кӛзе, банка 

тәрізді ыдыс, саз қоспасы. 

КЕРАМИЧЕСКИЙ КОМПЛЕКС ПОСЕЛЕНИЯ АРШАЛЫ-2 

 

Аннотация 

В статье рассматриваются результаты морфологического и технико-технологического 

анализа керамических материалов, зафиксированных на поселении Аршалы-2, расположенном 

в Центральном Казахстане и относящемся к эпохе раннего железа. Основной целью исследо-

вания является определение типологии керамических сосудов, способов их изготовления и 

предполагаемого назначения, а также сравнение полученных материалов с керамикой других 

поселений Центрального Казахстана, датируемых сакским временем. Для проведения исследо-

вания были использованы морфологический, сравнительный и технико-технологический 

методы анализа по А.А. Бобринскому. В результате исследования установлено, что керами-

ческий комплекс поселения Аршалы-2 в основном представлен закрытыми формами кухонной 

посуды – кувшинами, а также открытыми сосудами баночного типа. Были рассмотрены 

особенности изготовления сосудов, виды орнамента, нанесенного на их поверхность, и состав 

глиняного сырья. Анализ показал, что в исходную сырьевую массу чаще всего добавлялись 

песчаная глина, минеральные и органические примеси. Результаты технико-технологического 

анализа показали, что при формовке сосудов использовался способ налепа глиняных лент. 

По форме и технике изготовления керамика Аршалы-2 имеет близкие аналогии среди 

материалов других поселений Центрального Казахстана сакского времени. Вместе с тем 

отдельные технологические особенности свидетельствуют о сохранении местных традиций 

изготовления керамики и наличии культурных связей с соседними регионами. 

Полученные результаты позволяют лучше понять особенности гончарного производства 

Сарыарки в эпоху раннего железа, а также хозяйственно-культурные процессы и связи с сосед-

ними регионами. Керамический комплекс поселения Аршалы-2 является важным археологи-

ческим источником для изучения материальной культуры населения сакского времени 

Центрального Казахстана и развития местных традиций изготовления керамики. 

Ключевые слова: Центральный Казахстан, Аршалы-2, поселение, археология, керамичес-

кие материалы, морфологический анализ, технико-технологический анализ, сталовая 

керамика, кувшин, сосуд баночной формы, состав формовочной массы. 

THE CERAMIC COMPLEX OF THE ARSHALY-2 SETTLEMENT 

 

Abstract 

The article discusses the results of the morphological and technological analysis of ceramic 

materials recorded at the Early Iron Age settlement of Arshaly-2 in Central Kazakhstan. The main aim 

of the study is to determine the typology of the ceramic vessels, their manufacturing techniques and 

possible uses, and to compare the materials with ceramics from other Saka-period settlements in 

Central Kazakhstan. To achieve this aim, morphological, comparative, and A.A. Bobrinsky‘s 

technological analysis methods were used. The study showed that the ceramic assemblage from 

Arshaly-2 mainly consists of closed forms of kitchenware, including jugs, as well as open vessels of 

jar-like form. The study examined the manufacturing techniques, types of ornamentation on the vessel 

surfaces, and the composition of the clay raw material. The analysis showed that sandy clay, mineral, 

and organic tempers were most commonly added to the initial raw material. The results of the 

technological analysis indicate that the vessels were formed by joining clay strips. In terms of shape 

and manufacturing technique, the ceramics from Arshaly-2 have close parallels among the materials 

from other Saka-period settlements in Central Kazakhstan. At the same time, certain technological 

features point to the persistence of local pottery-making traditions and cultural contacts with 

neighbouring regions. 

The results of the study contribute to a better understanding of Early Iron Age pottery production 

in Saryarka, as well as the economic and cultural processes and contacts with neighbouring regions. 

The ceramic assemblage from Arshaly-2 is an important archaeological source for studying the 

material culture of the Saka-period population of Central Kazakhstan and the development of local 

pottery-making traditions. 

Keywords: Central Kazakhstan, Arshaly-2, settlement, archaeology, ceramic materials, 

morphological analysis, technological analysis, domestic pottery, jar, jar-shaped vessel, paste 

composition. 

Кіріспе. Соңғы онжылдықта Сарыарқа аумағында жүргізілген археологиялық зерттеулер 

нәтижесінде ерте темір дәуірімен мерзімделетін жаңа қоныстар анықталып, кешенді қазба-

зерттеу жұмыстары атқарылуда. Бұрын сақ тайпаларының археологиялық мәдениетін негізінен 

жерлеу ескерткіштері арқылы зерттеу басым болса, кейінгі кезеңде анықталған қоныстық 

ескерткіштер олардың қоныстану жүйесін, тұрғын үй құрылысының ерекшеліктерін, шаруа-

шылығы мен табиғи ортаға бейімделуін жан-жақты зерттеуге мүмкіндік берді.  

Осындай ескерткіштердің бірі Сарыарқаның шығыс бӛлігінде орналасқан Аршалы-2 

қонысы. Ескерткіш Павлодар облысы, Май ауданы, Жұмыскер елді-мекенінің аумағындағы 

Аршалы қыстауынан оңтүстікке қарай 2,4 км қашықтықта орналасқан. Қоныс Аршалы қыры-

ның шығыс бӛлігіндегі кең алқапты алып жатыр. Оның оңтүстік-батысынан шамамен 100 м 

жерде табиғи бұлақ ағып ӛтеді. Географиялық жағдайы бойынша қоныстың үш жағы аласа тау 

жоталарымен қоршалып, шығыс бӛлігі ашық жазық болып келеді. Мұндай табиғи орта ежелгі 

тұрғындардың шаруашылығына, ең алдымен мал шаруашылығын жүргізуге қолайлы болған. 

Аршалы қырындағы алғашқы археологиялық барлау жұмыстары 2020 жылы жүргізіліп, 

нәтижесінде бірнеше жаңа археологиялық нысандар анықталды [1, 20-б.]. Осы зерттеулер 

барысында анықталған Аршалы-1 қонысында 2023 жылы археологиялық қазба жұмыстары 

жүргізіліп, тіркелген материалдар ғылыми айналымға енгізілді [2]. 2024 жылғы кешенді 

барлау жұмыстары барысында Аршалы 2 қонысы анықталып, ерте темір дәуірімен 

мерзімделетін жаңа археологиялық ескерткіш ретінде тіркелді. 500 ш.м. жерді алып жатқан 

ескерткіш аумағында барлығы үш нысан тіркелді (1-сурет).  

 

 
 

Сурет 1. Аршалы тау жүйесінде орналасқан ескерткіштер. А - Ескерткіштердің ортофото 

жоспары; Б - Аршалы 2 қонысының қазбадан кейінгі жоспары 

Рис. 1. Археологические памятники горного массива Аршалы. 

А – ортофотоплан памятников; Б – план поселения Аршалы-2 после раскопок 

Fig. 1. Archaeological sites in the Arshaly mountain range. 

A – orthophoto plan of the sites; B – post-excavation plan of the Arshaly-2 settlement 

 

Оның екеуі қоныстың орталық бӛлігін алып жатса, біреуі ескерткіштің оңтүстік-батыс 

жағында, тауға жақын орналасқан. № 1 құрылыс шеңбер пішінді, диаметрі 11 м, биіктігі 0,1-

0,15 м. № 1 құрылыстан оңтүстік-батысқа қарай 10 м қашықтықта № 2 нысан орналасқан. Ол 

шаршы пішінді болып келеді, ӛлшемдері 6×6 м, сақталған биіктігі шамамен 0,3 м. 

Қабырғалары екі қатар таспен қаланған, ал ішкі бӛлігі ретсіз шашылған тастармен толты-

рылған. № 1 және № 2 нысандардың ерте темір дәуіріне жататындығы олардың жоспарлану 

ерекшеліктері мен беткі қабатынан жиналған археологиялық материалдар негізінде 

анықталды. Ескерткіш аумағынан сақ дәуіріне тән қыш ыдыс сынықтары мен тас құралдары 

анықталды. № 3 нысан кӛлемі жағынан қоныстағы ең ірі құрылыс болып табылады. Ол 

тікбұрыш пішінді, ӛлшемдері 10×12 м, сақталған биіктігі 0,45 м. Құрылыстың іргетасы 

тастардан қаланған. Кейбір бӛліктерінде саман кірпіштен тұрғызылған қабырғалардың 

қалдықтары сақталғаны байқалады (2-сурет).  

 

 
 

Сурет 2. Аршалы 2 қонысындағы тұрғын үйдің қазбадан кейінгі кӛрінісі 

Рис. 2. Жилое сооружение поселения Аршалы-2 после раскопок 

Fig. 2. Post-excavation view of the residential structure at the Arshaly-2 settlement 

 

Қазба авторлары нысан аумағынан тіркелген жұқа әйнек сынықтары мен темір бұйымдар-

дың фрагменттері негізінде құрылыстың кейінгі этнографиялық кезеңге жатады деп 

тұжырымдайды [3, 135–158-б.].  

Аршалы-2 қонысының орналасу ерекшелігі мен жоспары Сарыарқаның ерте темір дәуірі 

қоныстарымен ұқсас болып келеді. Ұлытау, Ерейментау, Қарқаралы, Баянауыл және Шыңғыс-

тау секілді аласа таулы ӛңірлерде анықталған ерте темір дәуірінің қоныстары табиғи-

географиялық жағдайлары, топографиялық орналасуы және шаруашылығының ортақтығымен 

сипатталады. Таулы ӛңірлердегі бұлақтар мен ӛзен аңғарлары, кең жайылымдық алқаптар ерте 

темір дәуірі қоныстарының қалыптасуына қолайлы жағдай жасаған. 

Аршалы мен одан батысқа қарай орналасқан Ақшиман тауының аралығын кең шұрайлы 

жайылымдар алып жатыр. Кең жайылымдардың жыл бойы мал жаюға қолайлылығы сол 

уақытта маусымдық емес, ұзақ мерзім пайдаланылған қоныстардың қалыптасуына ықпал 

еткен [4, 6-б.].  

Материалдар мен әдістер. Мақаланың негізгі материалы Орталық Қазақстанда орналас-

қан Аршалы-2 қонысында жүргізілген археологиялық қазба жұмыстары барысында тіркелген 

керамикалық материалдар құрайды. Зерттеу барысында археологиялық қазбадан тіркелген 

барлығы 281 қыш ыдыс фрагменті оның ішінде 27 ернеу, 248 бүйір және 4 түп бӛлігі, сондай-

ақ екі ұршық басы, бір қақпақ фрагменті мен бір шүмектің бӛлігіне морфологиялық және 

техника-технологиялық талдау жүргізілді. Зерттеу барысында морфологиялық, салыстырмалы 

және техника-технологиялық талдау әдістері қолданылды. 

Морфологиялық талдау барысында керамикалық материалдардың жалпы пішіні, ӛлшемдік 

кӛрсеткіштері (ауыз, түп диаметрі, қабырға қалыңдығы), жасалу ерекшеліктері қарастырылды. 

Сонымен қатар, қыш ыдыстар функционалдық мақсатына қарай жіктеліп, типологиялық 

топтарға бӛлінді. Әрбір ыдыс фрагментінің пішіндік ерекшеліктері сипатталып, ӛлшемдері 

алынды және олардың ӛзара ұқсастықтары мен айырмашылықтары анықталды. 

Салыстырмалы талдау әдісі арқылы Аршалы-2 қонысындағы керамикалық материалдар-

дың басқа ескерткіштердің керамикалық кешендерімен салыстырылды. Нәтижесінде олардың 

ортақ белгілері мен ерекшеліктері айқындалып, қыш ыдыстардың жақын аналогтары, таралу 

аймағы және мәдени байланыстары жӛнінде қорытындылар жасалды. 

Техника-технологиялық талдау А.А. Бобринскийдің әдістемесі негізінде жүргізілді. Зерт-

теу барысында бастапқы шикізаттың құрамы, саз қоспалары, қалыптау массасының құрамы, 

ыдысты құрастыру тәсілдері, қыш ыдыстардың бетінің ӛңделуі және күйдіру түрі секілді 

технологиялық кӛрсеткіштер қарастырылды. Сонымен қатар ыдыстардағы ӛрнектердің ерек-

шеліктері олардың түрі, орналасуы және түсіру техникасы бойынша сипатталды [5, 8–11-б.].  

Нәтижелер мен талқылау. Морфологиялық талдау нәтижесі Аршалы-2 қонысынан анық-

талған қыш ыдыстардың барлығы асханалық мақсатта қолданылған. Атап айтқанда жабық 

пішіндегі кӛзе және ашық пішіндегі банка тәрізді ыдыстар екендігін кӛрсетеді. Солардың 

ішінде саны жағынан банка тәрізді ыдыстар басым. Яғни, банка тәрізді ыдыстар 25,9%, кӛзе 

18,5%, ал белгісіз фрагменттердің үлесі 55,6%-ы құрады. 

Ӛрнектелген қыш ыдыстардың ішінде түйінді інжу тәрізді (жемчужный) ӛрнек басым 

(40,7%). Сонымен қатар ойықша түріндегі ӛрнектер (22,2%), сызып салынған ӛрнектер 

(14,8%), тырнақ іздері тәрізді (11,1%) және шаншып түсірілген ӛрнектер (3,7%) құрайды.  

Ыдыстардың жақын баламасы сақ дәуірі қоныстарының басқа материалдарымен ұқсас 

болып келеді. Кӛзе мен банка тәрізді ыдыстардың басым болуы Едірей-1, Керегетас-2 және 

Қызылсуир-2 қоныстарынан алынған материалдармен ӛте жақын. Сонымен қатар бұл нәтиже 

жартылай кӛшпелі тұрғындардың шаруашылық қажеттіліктерін қамтамасыз етуге арналған 

ыдыс түрлерінің кең таралғанын кӛрсетеді [16, 119-б.]. Сондай-ақ ыдыстардың ернеулеріндегі 

морфологиялық белгілері де ӛңірлік ерекшелікті аңғартады. Әсіресе жалпақ болып келген 

ернеулердің басымдығы Абылай қонысының материалдарына жақын [14, 28-б.]. Аталмыш 

ерекшелік ӛңірдегі қыш жасау дәстүрінің тұрақты болғанын кӛрсетеді. 

Техника-технологиялық талдау нәтижесі Аршалы-2 қонысынан тіркелген керамикалық 

кешенінің шикізат құрамы әртүрлі екендігін кӛрсетеді. Ондағы басым үлесті құмды саз құрай-

ды (33,3%), одан кейін дала шпаттары араласқан саз (25,9%) және жақсы иленген тазартылған 

саз (22,2%). Сонымен қатар ұсақ жұмырланған құм араласқан саз (11,1%), слюдалы саз (7,4%) 

және талькті саздан жасалған бір ғана үлгі (3,7%) тіркелді. 

Қалыптау массасының құрамын талдау барысында негізгі қоспа ретінде майда тас пайда-

ланылғаны анықталды (77,8%). Оның ішінде кварцитті тас – 33,3%, құрамы анықталмаған тас– 

29,6%, гранитті тас – 14,8% құрайды. Сондай-ақ құм (14,8%), құрғақ саз (3,7%) қолданылған, 

ал үлгілердің 3,7%-ында кӛзге кӛрінетін минералдық қоспалар анықталмады. Органикалық 

қоспалар керамикалық кешеннің 81,5% кездеседі, оның ішінде 11,1% жануар қиы екендігі 

анықталды.  

Ыдысдарды құрастыру технологиясын зерттеу нәтижесінде саз кесектерін жапсыру 

(лоскутно-комковатый) әдіс (21,4%) басым екені белгілі болды. Сонымен қатар таспалап жап-

сыру (7,1%), жгутпен қалыптау (3,6%) тәсілдері тіркелді. Ыдыстардың түп бӛліктерінің ӛте аз 

тіркелуіне байланысты ыдыстарды түбінен жоғары қарай кӛтеру арқылы жасалған ыдыстар-

дың пайызы 7,1% құрайды [3, 135–158-б.]. 

Аршалы-2 қонысынан тіркелген барлық қыш ыдыстардың морфологиялық және техно-

логиялық ерекшеліктері негізінде олардың функционалдық мақсаты бойынша асханалық ыдыс-

тар тобындағы кӛзе және банка пішінді ыдыстар екендігі анықталды. Сонымен қатар, ыдыстар 

пішіндік ерекшеліктеріне қарай ашық және жабық пішінді болып екі топқа жіктелді. Бұл 

топтар рим цифрларымен белгіленді: I – жабық пішінді ыдыстар, оған кӛзелер енгізілді; II – 

ашық пішінді ыдыстарға банка тәрізді ыдыстар жатқызылды. Ыдыс түрлері бас әріптермен 

белгіленді: К – кӛзе, Б – банка тәрізді ыдыс. Ӛз кезегінде олар морфологиялық ерекшеліктеріне 

қарай кіші типтерге бӛлініп, латын әріптерімен (a, b, c, d және т.б.) белгіленді. 

I топ. Жабық пішінді ыдыстар. Кӛзелер (К.I). Кӛзелердің барлығына тән белгі – жоғарғы 

бӛлігінің сыртқа қарай орташа деңгейде иілуі және мойын бӛлігінің айқын ажыратылмауы 

болып табылады. Ернеу бӛлігінің пішімделу ерекшеліктеріне қарай кӛзелер екі түрге бӛлінеді 

(3-сурет). 

К.І.а. түрі. Бұл түрге жататын кӛзелердің ернеу жиектері дӛңгелек пішінді, сәл қалыңда-

тылып, сыртқа қарай қайырылған. Ернеуі қимасында дӛңгелек болып келеді (3-сурет: 1–5). 

Аталмыш түрдегі кӛзелердің ернеу диаметрлері 12-15 см. Пішіні дӛңгелек келген ыдыстар 

мойын тұсында сәл тарылып, жоғары қарай қайта кеңейе түседі. Түсі қызғылт-қоңыр. Сыртқы 

беті тегіс емес, дӛрекі сомдалған. 

К.І.b. түрдегі кӛзелердің ернеу жиегі тегіс, жалпақ келген. Қимасында тӛртбұрыш тәрізді 

келген (3-сурет: 6,7). Пішіндері цилиндр тәрізді кӛзелердің ернеу диаметрлері 11-14 см. Бұл 

түрдегі кӛзелердің бірінде мойын бӛлігінде диаметрі 1 см болатын жӛндеуге арналған саңылау 

түсірілгенін аңғаруға болады (3-сурет: 7). 

 
Сурет 3. Аршалы-2 қонысынан табылған кӛзе ыдыстарының түрлері 

Рис. 3. Типы горшков, обнаруженных на поселении Аршалы-2 

Fig. 3. Types of pots discovered at the Arshaly-2 settlement 
 

IІ топ. Ашық пішінді ыдыстар. Банка тәрізді ыдыстар (Б.IІ). Ыдыстардың барлығының 

пішіні цилиндр тәрізді. Ыдыстардың ернеу диаметрлері 11-13 см. Жоғарғы бӛлігінің пішімде-

луіне қарай кӛзелер тӛрт түрін бӛліп қарастыруға болады (4-сурет). 

Б.ІІ. a. – түбінен жоғары қарай тік кӛтерілген ыдыстың ернеуі қимасында «Т» тәрізді                   

(4-сурет: 1,7).  

Б.ІІ. b. – бүйірі дӛңгелек, сәл шығыңқы болып келген үлгілердің ернеу жиегі тӛрт бұрыш-

ты, ішке қарай еңкіш етіп сомдалған (4-сурет: 2,8). Ыдыстардың бірінде жӛндеуге арналған 

диаметрі 1 см болатын саңылау бар. 

Б.ІІ. c. – аталмыш түрдегі ыдыстар сүйір келген шығыңқы білеулі жапсырмасымен ерекше-

ленеді (4-сурет: 5,6). Түбінен жоғары қарай тік кӛтерілген ыдыстың жоғарғы бӛлігі сәл ішке 

еңкіш орналасқан. Ернеуі қимасында тӛрт бұрышты. 

Б.ІІ. d. – жоғарыда тоқталған үлгілерден ерекшелігі шығыңқы білеулерінің дӛңгелек 

болуында (4-сурет: 3,4). Ернеу жиегі тегіс, жалпақ, сыртқы бетінің ӛңделу нәтижесінде ернеуі 



ВЕСТНИК КазНПУ им. Абая, серия «Исторические и социально-политические науки», №3(90), 2026 г. 

 

318 

сүйір құстың тұмсығы тәрізді келген (4-сурет: 3). Келесі ыдыстың ернеу жиегі қалыңдатылып, 

сыртқа қайрылған. Нәтижесінде ернеуі қимасында дӛңгелек етіліп сомдалған (4-сурет: 4). Бұл 

түрдегі ыдыстардың шығыңқы білеулерінің мойыннан тӛмен орналасуы ыдыстардың мойын 

бӛлігін айқын аңғарылуына негіз болғанын кӛруге болады. 

 

 
 

Сурет 4. Аршалы-2 қонысынан табылған банка тәрізді ыдыстардың түрлері 

Рис. 4. Типы банкообразных сосудов, обнаруженных на поселении Аршалы-2 

Fig. 4. Types of jar-shaped vessels discovered at the Arshaly-2 settlement. 

 

Қазба барысында кӛзе және банка тәрізді ыдыстармен қатар диаметрі 3,5 см болатын 

шағын қыш шүмек анықталды (5-сурет: 4). Аталған бұйым қоныста шүмекті ыдыстардың 

қолданылғанын дәлелдейді. 

Сонымен қатар Аршарлы-2 қонысында інжу секілді түйінді әрі шығыңқы, тік түсірілген 

ойықты және кӛлденең сызықты ӛрнектіктердің (3-сурет: 1,2; 5-сурет: 2,3) басым болуы сақ 

дәуірінің керамикасына тән негізгі ӛрнектеу түрлері екендігін кӛрсетеді.  

Сурет 5. Аршалы-2 қонысынан табылған ыдыстардағы ӛрнек түрлері 

Рис. 5. Типы орнамента сосудов из поселения Аршалы-2 

Fig. 5. Types of vessel decoration from the Arshaly-2 settlement 

 

Аталмыш ӛрнектер Алтай, Батыс Сібір және Солтүстік Қазақстан аумағындағы ескерткіш-

тердегі материалдарымен  жақын болып келеді. Бұл ерекшелік ӛрнек салу дәстүрінің кең 

аумақта таралғанын және мәдени байланыстардың болғанын аңғартады [6; 7]. Мұндай ӛрнек-

теу техникасы Орталық Қазақстандағы Абылай, Тағыбайбұлақ, Сарыбұйрат, Керегетас-2, 

Қызылсүйір-2 және Едірей-3 қоныстарында кездеседі [8, 92-б.; 9, 10-б.; 10, 58-б.; 11, 39-б.]. 

Сонымен қатар, ӛрнектердің Кеңӛткел-10, Тасқора және Тасқора-1 секілді Солтүстік Қазақстан 

аумағындағы қоныстарда, сондай-ақ Ертіс алқабындағы ескерткіштерде тіркелуі оның кең 

аумаққа таралғанын және кӛрші ӛңірлермен мәдени байланыстардың болғанын кӛрсетеді                

[12, 97–99-б.]. 

Э.В. Сайконың пікірінше, керамикалық ыдыстардағы ӛрнектер тек сәндік мақсатта ғана 

қолданылмаған, сонымен қатар белгілі бір технологиялық қызмет атқарған. Зерттеуші ыдыс 

бетіне түсірілген ӛрнектер, әсіресе жұмсақ әрі иілгіш саздан жасалған бұйымдардың кептіру 

және күйдіру барысында жарылып кетуіне кӛмектескен. Сондай-ақ ыдыстардың деформация-

лануына жол бермей, саз массасындағы ішкі кернеуді азайтуға кӛмектескен. [13, 33–36-б.]. 

Техника-технологиялық талдау жұмыстарын ҚР ҒЖБМ ҒК Ә.Х. Марғұлан атындағы 

Археология институтының Археологиялық технология зертханасының меңгерушісі Е.В. 

Дубягина жүргізді. 

Аршарлы-2 қонысының керамикалық материалы Орталық Қазақстанның сақ кезеңіндегі 

қоныстарынан анықталған керамикалық материалдардың технологиясымен ұқсас екендігін 

кӛрсетеді. Шикізат құрамында құмды саздың басым болуы Сарыбуйрат, Абылай және Едірей-

3 қоныстарынан алынған материалдармен сәйкес келеді [14, 23–32-б.]. Бұл ӛңірдегі қыш 

жасайтын шеберлердің темірге бай табиғи құмды сазды кеңінен пайдаланғанын кӛрсетеді. 

Қалыптау массасында қиыршық тастың негізгі қоспа ретінде қолданылуы В.Г. Ломан мен 

А.З. Бейсеновтің зерттеулерінде келтірілген Орталық Қазақстанның қыш жасау дәстүрімен 

толық сәйкес келеді. Қоныстан тіркелген қыш ыдыстарда кварцитті және дала шпаты 

араласқан майда тастың қолданылуы аймақта шикізат кӛзінің кең екендігін аңғартады. 

Сондай-ақ органикалық қоспа ретінде мал қиының пайызы жоғары [15, 368-б.]. 

Ыдыстарды пішімдеп жасауда денесін қалыптастыру технологиясында саз кесектерін 

жапсыру (лоскутно-комковатый) тәсілінің басым болуы ерекше назар аударады. Бұған дейін 

жүргізілген зерттеулерде Орталық Қазақстанда кӛбіне таспалап қалыптау тәсілі басым болған. 

Ал, саз кесектерін жабыстыру әдісі негізінен Солтүстік Қазақстан ескерткіштеріне тән. 

Сондықтан Аршарлы-2 қонысының керамикалық материалдарынан жергілікті технологиялық 

ерекшеліктермен әртүрлі мәдени дәстүрлердің ӛзара байланысуын кӛрсетеді. 

Жалпы алғанда, Аршарлы-2 қонысының қыш ыдыстары жасалу технологиясы жағынан 

Орталық Қазақстандағы тасмола мәдениетіндегі керамикалық материалдарға сәйкес келеді. 

Сонымен қатар ыдыс жасау техникасындағы кейбір ерекшеліктер жергілікті технологиялық 

бейімделуді немесе мәдени байланыстардың ықпалын кӛрсетеді. Бұл мәліметтер Аршарлы-2 

қонысын хронологиялық тұрғыдан б.д.д. VIII–V ғғ. мерзімделетінін кӛрсетеді. 

Қорытынды. 

Жалпы Аршарлы-2 қонысына жүргізілген морфологиялық талдау нәтижесінде керамика-

лық кешен негізінен асханалық мақсаттағы кӛзе және банка тәрізді ыдыстардан тұрады. Ыдыс-

тардың пішіндік ерекшеліктері негізінде олар жабық және ашық пішінді екі топқа бӛлініп, әр 

топтың ішінде ернеуінің, мойнының және дене бӛлігінің морфологиялық белгілеріне қарай 

бірнеше түрлері бӛлінді. Керамикалық бұйымдар арасынан жӛндеуге арналған саңылаулары 

бар ыдыстар мен шүмек бӛлігінің табылуы қыш ыдыстардың ұзақ уақыт пайдаланылғанын, 

сондай-ақ шүмекті ыдыстардың да қолданылғанын дәлелдейді. 

Ыдыс беттеріндегі ӛрнектерден інжу тәрізді түйінді, шығыңқы, ойықты және кӛлденең 

сызықты ӛрнектердің басым болып келеді. Бұл ӛрнектеу дәстүрі барлық сақ дәуірі керамика-

лық кешендеріне тән белгі. Сондай-ақ бұл ӛрнектердің Алтай, Батыс Сібір және Солтүстік 

Қазақстан ескерткіштерінде кездесуі мәдени байланыстардың болғанын кӛрсетеді.  

Керамикалық кешенге жүргізілген технологиялық талдау нәтижесі құм аралас саз (33,3%) 

және дала шпаты қосылған саз (25,9%) басым болған. Кварцит пен гранит ұнтағының негізгі 

минералдық қоспа ретінде кеңінен қолданылуы олардың кӛбіне 1:5 арақатынасында (40,7%) 

кездеседі. Сондай-ақ органикалық қоспалардың жоғары болуы (81,5%) осы ӛңірге тән қыш 

жасау дәстүрінің тұрақты белгілері болып табылады. Аршалы-2 қонысындағы қыш ыдыстар-

дың жасалу техникасы Орталық Қазақстан ӛңіріндегі ӛзгеде ерте темір дәуірі ескерткіштерін-

дегі керамикалық материалдармен жақын. Зерттеу нәтижесі Аршарлы-2 қонысындағы қыш 

жасау ӛнері жергілікті дәстүрлер негізінде дамыған. Сонымен қатар, керамикалық кешенде 

анықталған технологиялық және морфологиялық белгілердің әртүрлі болуы ерте темір дәуірін-

дегі Сарыарқа тұрғындарының мәдени құрамы күрделі болғанын кӛрсетеді. Бұл жағдай 

Аршарлы-2 қонысының керамикасы жергілікті дәстүрлер негізінде қалыптасып, белгілі бір 

дәрежеде мәдени байланыстар мен технологиялық тәжірибе алмасудың да ықпалы болғанын 

аңғарамыз. 

Қорыта келгенде Аршалы-2 қонысының керамикалық кешені Орталық Қазақстанның ерте 

темір дәуіріндегі жергілікті қыш жасау дәстүрінің ӛзіндік ерекшеліктерін айқындайды. Ӛңір-

дегі керамика ӛндірісінің технологиялық тұрақтылығын, кӛршілес мәдени аймақтармен болған 

мәдени байланыстарын сипаттайтын маңызды археологиялық дерек кӛзі болып табылады. 

Аршарлы-2 қонысынан алынған керамикалық материалдарды кешенді зерттеу Орталық Қазақ-

стан мен Сарыарқа аумағындағы ерте темір дәуірі қыш ӛндірісінің ерекшеліктерін тереңірек 

түсінуге мүмкіндік берері сӛзсіз.  

